
 
 

 
 
I nderuari lexues: 
 
Dyqind vite më parë, Parlamenti Britanez shpalli të jashtëligjshëm tregtinë e skllevërve 
përtej Atlantikut, ky ishte vendim kulminant pas dekadave të përpjekjeve të udhëhequra 
nga William Wilberforce.  
Trafikimi i personave është skllavëri e kohërave moderne, një lloj i ri i tregtisë globale të 
skllavërisë. Kriminelët bëjnë pre më të dobëtit ndër ne, parimisht grave dhe fëmijve, me 
qëllim përfitimi dhe dobie. Ata i fusin në grackë viktimat për të shërbyer kundër dëshirës 
së tyre në robëri dhe skllavërim seksual. Sot ne prapë jemi të thirrur nga ndërgjegjja për 
t’i dhënë fund përuljes së femrave dhe meshkujve. Siç ndodhi në shekullin e 19-të, 
përkrahësit nga mbarë bota të përkushtuar për zhdukjen e skllavërisë u bashkuan në një 
lëvizje globale për të luftuar këtë krim neveritës. Presidenti George W. Bush ka 
angazhuar qeverinë e Shteteve të Bashkuara për të udhëhequr në betejën kundrejt 
kësaj sfide serioze të shekullit 21, dhe të gjitha kombet që janë të vendosura për ti 
dhënë fund trafikimit të njerzve kanë mbështetjen e fortë të Shteteve të Bashkuara.    
 
Raporti i shtatë vjetor rreth Trafikimit të Njerëzve paraqet përkushtimin e qeverive të 
huaja me qëllim të parandalimit të trafikimit, persekutimit të kriminelëve, the mbrojtjen e 
viktimave. Raporti heton edhe vendet më të errëta, thërret për shpjegime të cilit do vend, 
mik apo armik, vende të cilat nuk janë duke bërë mjaft për të luftuar trafikimin e njerëzve. 
Fuqia e turpit i ka shtyrë shumë nga ata të ndërmarrin masa dhe ka nxitur në 
ndërmarrjen e reformave të pashembullta; dhe ngritje e vetëdijes ka shënuar progress të 
rëndësishëm në luftimin e këti krimi dhe ndihmesën ndaj viktimave kudo që gjenden.  
 
Fitorja kundër trafikimit të njerëzve është një thirrje e fuqishme morale për ditët e sotme. 
Së bashku me miqët dhe aleatët tanë, ne do të vazhdojmë përpjekjet për ti dhënë fund 
kësaj dukurie të vrazhdë. Falemnderit për bashkimin tuaj në këtë lëvizje për zhdukjen e 
skllavërisë. Së bashku ne mund të bëjmë ndryshime, dhe së bashku ne mund të 
ndërtojmë një botë më të sigurtë, më të lirë dhe më prosperuese.  
 
 
 

Sinqerisht, 
 
Condoleezza Rice.  

 
 
 



KOSOVA 
 
Kosova, derisa teknikisht pjesë e Sërbisë, vazhdon të adminmistrohet nën autoritetin e 
Misioni të Përkohshëm të Kombeve të Bashkuara në Kosovë (UNMIK), në përputhje me 
Rezolutën 1244 (1999) të Këshillit të Sigurimit të OKB-së. Që nga Qershori i vitit 1999 
UNMIK-u ka ofruar administratë kalimtare për Kosovën, dhe mbetet bartës kryesor i 
autoritetit në luftën kundër-trafikimit përmes policisë dhe gjyqësorit, por ngadalë është 
duke bërë transferimin e kapaciteteve tek institucionet lokale.  
UNMIK-u është në dijeni të problemit të trafikimit në Kosovë dhe vazhdimisht ka 
ndërmarrë përpjekje së bashku me OSBE-në, me Institucionet e Përkohshme të 
Vetqeverisjes (IPVQ), dhe me OJQ-të lokale dhe ndërkombëtare. Përgjegjësia për 
përkrahje sociale për viktimat e trafikimit ndahet në mes të UNMIK-ut, IPVQ-së, dhe 
organizatave ndërkombëtare.  
Kosova është burim, tranzit, dhe destinacion për femrat dhe fëmijët e trafikuar 
ndërkombëtarisht dhe për brenda me qëllim të eksploatimit seksual për përfitime 
komerciale.  
Viktimat e huaja më së shumti vijnë nga Moldavia, Rumania, Ukraina, Bulgaria, 
Shqipëria, Rusia, Mali i Zi, Slovakia dhe Nigeria. Disa prej viktimave kalojnë tranzit 
nëpër Kosovë gjatë rrugëtimit për në Maqedoni,  Itali dhe Shqipëri. Ka një numër në rritje 
të konsiderueshme të Kosovarëve të trafikuar brenda vendit gjatë vitit të kaluar, ka edhe 
viktima tjera të cilat vijnë nga pjesët tjera të Serbisë. Trafikantët kanë bartur tregtinë e 
seksit komercial në shtëpi private dhe kanë siguruar shërbime për përcjellje me qëllim të 
parandalimit të zbulimit të tyre, kjo është rjedhojë e punës së Njësive të UNMIK-ut 
kundër Trafikimit të njerëzve (THBS), dhe punës në rritje të Shërbimit Policor të Kosovës 
të cilët bëjnë kontrollimin e kafeneve dhe restoranteve.   
 
 
Dënimi 
 
Në vitin 2006 IPVQ-ja ka marrur përgjegjësi më të mëdha kundër-trafikimit, me kalimin e 
njësisë anti-trafikim të policisë së UNMIK-ut te Shërbimi Policor i Kosovës (SHPK).  
Kosova ndalon me ligj trafikimin e njerëzve për qëllime të shfrytëzimit për punë dhe 
shërbime seksuale bazuar në Kodin e Përkohshëm Kriminal të Kosovës i cili ka hyrë në 
fuqi në vitin 2004. Ndëshkimet për exploatimin seksual për qëllime komerciale llogariten 
njejtë sikur në raste të përdhunimit. Ligji përmban ndëshkime shumë rigoroze, por 
trafikiantët mund të marrin ndëshkime të lehta. SHPK ka raportuar 99 fushata kundër-
trafikim të ndërmarra në vitin 2006, nga këto fushata 26 kanë qenë të fshehta. SHPK ka 
arrestuar 28 persona dhe i ka ngarkuar me akuza për trafikim, një ulje e lehtë në numër 
krahasuar me vitin e kaluar kur u arrestuan 33 persona, dhe u identifikuan 50 viktima.  
Prej se SHPK ka marrë përgjegjsinë e plotë të kompetencave për luftimin kundër-trafikim 
nga Policia e UNMIK-ut, numri i kontrollimeve të kafeneve është rritur dramatikisht dhe 
është rritur numri i kafeneve që janë mbyllur. Gjatë vitit të kaluar SHPK ka mbyllur 14 
ndërtesa nën dyshimin se ato përdoreshin për shfrytëzimin e viktimave të trafikimit.  
Gjyqësori ka punuar në 42 raste të trafikimit, 27 prej të cilave janë zgjidhur vitin e kaluar. 
Gjatë vitit 2006, 14 raste janë kompletuar duke përfunduar me 18 aktgjykime. Nga ky 
numër 15 persona kanë marrë dënim me burgim prej 4 muaj deri në 9 vite derisa 3 të 
akuzuar kanë marë dënime suspenduese. Edhe pse ka pasur informata rreth involvimit 
zyrtar në trafikim, nuk është raportuar për raste në prokurori apo gjykim të zyrtarëve 
publik të përfshirë në trafikim.  
 
 



Mbrojta 
 
Vazhdon bashkëpunimi i ngushtë në mes të zyrtarëve të IPVQ-së, OJQ-ve dhe i 
Organizatave Ndërkombëtare në Kosovë në ndihmesë të viktimave të trafikimit. 
Rregulloret e UNMIK-ut mbrojnë viktimat nga akuza për prostitucion apo aktivitete 
ilegale të kryera si rezultat i të qenit i trafikuar, edhe pse IOM ka raportuar për disa raste 
kur viktimat janë burgosur ose deportuar varësisht në atë se cili nen i kodit penal është 
përdorur.  
Kosova inkurajon viktimat për të dëshmuar gjatë hetimeve për trafikim, por nuk i detyron 
ata. Viktimat mund të paraqesin ankesën civile ose të kërkojnë masa ligjore kundër 
trafikantëve të tyre. Viktimat e trafikimit kanë alternativë ligjore për tu larguar nga vendi 
ku ata ballafaqohen me vështirsitë e hakmarrjes, kjo përmes statusit të refugjatit dhe 
aprovimit të lejes për qëndrim, nëse është e përshtatshme.  
Avokatura për viktima ndihmonë të gjitha viktimat e trafikimit me këshilla ligjore dhe 
përkrahje. Të gjitha viktimave u ofrohet strehim dhe assistencë në shërbime ligjore, 
mjeksore dhe psikologjike. IPVQ-të ofrojnë mbrojtje 24 orëshe për viktimat dhe lejojnë 
dëshmi anonime në rast kur siguria e viktimës është në rrezik. Në vitin 2006, Avokatura 
për Viktima dhe Njësia për Assistencë ka kaluar nga Departamenti për Drejtësi i UNMIK-
ut në Ministrinë për Drejtësi. Avokatura për Viktima në Ministrinë për Drejtësi ka asistuar 
35 viktima të trafikimit gjatë vitit 2006 dhe IOM ka asistuar 538 viktima të trafikimit prej të 
cilave 51% kanë qenë nga Moldavia.  
Fondi për strehim mbetet i pa mjaftueshëm. Ministria për Punë dhe Mirëqenie Sociale ka 
ofruar disa fonde për strehim për viktimat e brendshme të trafikimit. Strehimorja më e 
madhe për viktimat e jashtme të trafikimit nuk ka marrë fonde qeveritare dhe është 
mbështetur vetëm nga donatorët ndërkombëtar; është mbyllur si rezultat i fondeve të pa 
mjaftueshme.   
 
 
Parandalimi 
 
Në të shumtën e rasteve fushatat kundër-trafikmit drejtohen nga Organizatat 
Ndërkombëtare dhe OJQ-të me përkrahjen e IPVQ-së. IOM dhe dhe Ministria e 
Drejtësisë kanë sponsoruar publikimet kundër-trafikim. Ministria e Arsimit, Shkencës dhe 
Teknologjisë ka vënë në qarkullim broshurat për informim në shkollat fillore dhe të 
mesme dhe ka vënë informata kundër-trafikimit në programet shkollore. Kosova ka 
emëruar kordinatorin kombëtar kundër-trafikimit dhe ka miratuar Planin Aksional të 
Kosovës.  
 


